
上曰近外事若何大夏頓首曰近有旨釋李夢陽中外懽

呼　聖德如天地之大　上曰夢陽本內事關戚畹且言

語狂妄朕不得已而下之獄鎮撫司本上朕試問左右當

作何批行一人曰此人狂妄宜付錦衣衛撻以釋之朕揣

知此輩意欲得旨下便令重責致其死以快宮中之怒使

朕受殺直臣之名左右不忠如此朕所以令釋復軄更不

令法司擬罪也大夏頓首謝曰陛下行此一事堯舜之仁

也○掌詹事府事太常卿兼學士張元禎上䟽勸經筵講

太極圖西銘及性理諸書　東宮兼講孝經小學　上嘉

納之亟索太極圖以觀曰天生斯人以開朕也尋命元禎

管內閣誥勑將柄用之會　上不豫不果

四月二日命兵部將兩京五府各營及親軍衛分堂上管

事幷在外鎮守分守守備方面武軄官員姓名履歷按季

開寫進來以備觀覽

　〈按此卽　仁廟書各都司及布按二司官姓名千奉天門西序之意嘉靖中復用兵科官言增入貫址年歲及〉

　〈曾經大臣官薦舉糾劾及賢否考語類造揭帖按季進呈遇有各項員缺推補輒賜一覽則其人品優劣歷任〉

　〈淺深可按而知〉

上召劉健李東陽謝遷至煖閣䄂出數䟽指一揭帖曰此

廣東廵按御史聶賢所奏地方盜賊事須緊鎮廵官劉健

對曰昨所擬已是切貴　上曰然凡一應事務當興當革

--

者加責在鎮廵今都不見奏報更須加緊皆應曰諾　上

又指二䟽曰此南京科道劾兩京堂上官作何處置健等

對曰進退大臣事重臣等不敢輕擬　上曰彼首言崔志

端是道士出身先年亦有道士掌印者但不多耳健對曰

固然　上又曰彼言周季麟喪師失律失律者非止一人

健等對曰季麟亦是好官　上曰然洪鍾在薊州時以潮

河川開山致損人命故人論之不已健亦對曰洪鍾亦好

李東陽曰好處儘多　上言彼言卑謟大臣要剛正有氣

節若果有卑謟之行當退但亦無指實難遽退耳健曰

皇上每值糾劾欲求實跡最是　上曰若大臣有曠軄壞

事者誠宜黜以示戒今亦無甚不好者須皆留辦事耳健

等奏曰臣等每見留著辦事之文竊有未安大臣宜甄別

賢否若槩云留著辦事卽係該退之人姑容不退中有好

者似不能堪　上笑問曰然則先生輩意欲如何處置皆

對曰止云照舊辦事可耳　上曰然○復召輔臣至煖閣

上問曰昨管河通政奏廵按御史陸偁私寄書二冊題曰

均徭則例又擅革接逓夫役若干名陸偁爲御史奈何寄

人私書于理不當且夫役係是舊制何得擅減李東陽對

曰觀奏詞恐所寄卽是則例　上曰書自是書皆不敢答

劉健對曰均徭事亦是御史所管　上曰何爲不奏健曰












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/440&oldid=1387699”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:14。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







